

ინფორმაცია 2017 წლის 7 ნოემბერს, ტელეკომპანია ,,რუსთავი 2“-ის ეთერში გასულ სიუჟეტთან დაკავშირებით

2017 წლის 7 ნოემბერს, ტელეკომპანია ,,რუსთავი 2“-ის ეთერში გავიდა  სიუჟეტი წამლის ხარისხთან დაკავშირებით. 
თავიდანვე ავღნიშნავთ, რომ  სიუჟეტში გაჟღერებული მოსაზრებები, წამლის ხარისხთან დაკავშირებულ საკითხებზე, იყო უაღრესად არაკვალიფიციური, არაკომპეტენტური და რეალურ საფუძველს მოკლებული. 
           ,,კონტროლის გარეშე“  სამკურნალო საშუალებების მიწოდებასთან დაკავშირებით, სიუჟეტში მიზანმიმართულად მოხდა მოსახლეობის შეცდომაში შეყვანა. განვმარტავთ, რომ სამკურნალო საშუალებების ხარისხის უზრუნველყოფა, არ მოიცავს მხოლოდ წამლის შერჩევით შესყიდვას და მის ლაბორატორიულ კონტროლს. ფარმაცევტული პროდუქტის უსაფრთხოობის უზრუნველსაყოფად, სახელმწიფო ახორციელებს კანონით გათვალისწინებულ ისეთ  ღონისძიებებს, როგორიცაა:    ფარმაცევტული პროდუქტის საქართველოს ბაზარზე დაშვება,  ფარმაცევტული წარმოების ნებართვის გაცემა,  ფარმაცევტული  პროდუქტის სერიის აღრიცხვის სისტემური კონტროლის განხორციელების შესაძლებლობის უზრუნველყოფა,  ფარმაცევტული პროდუქტის რეალიზატორების აღნუსხვა,      ფარმაცევტული პროდუქტის რეალიზატორების შერჩევითი კონტროლი და სხვა. ლაბორატორიულ კონტროლს ექვემდებარება ყველა სერიულად წარმოებული ფარმაცევტული პროდუქტი, რაზედაც გაიცემა სერიის ხარისხის  სერტიფიკატი.  რაც შეეხება სამკურნალო საშუალებების ხარისხის სახელმწიფო კონტროლის პროგრამას, რომლის ფარგლებშიც ხდება ფარმაცევტული პროდუქტის (სამკურნალო საშუალების) რეალიზატორების შერჩევითი კონტროლი, ის დამატებითი (და არაერთადერთი) მექანიზმია წამლის ხარისხის შესაფასებლად. 

